Pita
Nalobulat napisulan na-vaha-ru-an
aPita totosi
Ase itos nalobulat napisulan egai?
APita tovi ahai susur siYesu, gai itosi.
Itos nalobulat napisulan egai han nasa?

APita itosi han bikel nalslsgauan mai alat
siYesu ke salesasalor) husur ahai pusan gagoras
gail.

Itos nalobulat napisulan nios ase?

APita itosi mos alat siYesu len naut pisi.
Itos nalobulat napisulan egai njais?

Itosi papadar han nasihau A.D. 67.

1) Na-ke-ivoi-an (1.1-2)

2) Len nadapan kavkav sami matesurhan

aKristo len naboruan san. Ahai pusan
gogoras gail dereh litaltal han gamit han

matbigol nasa tosa. Samtehusur galito, aGot
dereh tigol limasig (1.3-2.22)

3) Mitidany hen matbikad naboruan siGot,

husur Nasub aYesu dereh tetslmam han
Bepapehun navoian dan nasaan. Len nabor)

enan, aGot dereh tigol navile a pan egai
timasig. Ale dereh tikad namav biveveu mai
navile a pan Biveveu, naut alat lotonor nai

labelaboi labitoh lan (3.1-13)
4) 11\81§)—maris—kotovi—an mai na-sal-suhi-an (3.14-

Na-ke-ivoi-an

1 Ginau, aSimeon™ Pita notovi naslev, ahai
pispisul siYesu Kristo, ginau nutos nalobulat
napisulan egai. Nutosi van han gamit mattokad
nakondalomian topito¥ han nakondalomian namt-
tokade. Len nanoran siGot sidato, mai aYesu
Kristo tolav kuv gidat dan nasaan sidato, datukad

nadalomian enan. 2 Nous aGot han bhilav mai
gamito navoian toviol kamas hani, nousi han

natarhat bipat len nalomito. Len nalsboian samit
len aGot mai aYesu Kristo, aMasta sidato, nous
aGot han bilav tabtab han galar pisi mai gamito.

Naboruan samit timasgam suman seKristo
3 Len nadanan aGot tokade husur tovi Got,
ilav natit pisi dattomidol heni, hon datbikad

naporuan siGot len namauran sidato. Datolaboi
datbikade husur datolaboi atenan tokis gidato len

nayalyalan mai naboruan san tovoi buni. 4 Len
natgalenan, eviol mai gidato han na-kel-gati-
an lototibau masuv lotoyalyal. Igol tomaienan
han ke len natgalenan matolaboi matbitah maii
len naboruan siGot ale gam yav dan nabinalan
gail han navile a pan, nalagonian gail lotomadas
nalon navanuan gail. 5 Husur enan, len nadanan
kavkav samito, matehisi han moatbikad na-voi-
buni-an han matbesuhud hani mai nadalomian
samito. Mbatehisi han matbikad nalaboian han
matbesuhud heni mai na-voi-buni-an samito.
6 Mbatehisi hon matbikad na-tagau-gati-an han
nalomit gabag han matbesuhud hani mai nalaboian.

Matehisi han matbikad ne-dan-buri-an bebalav han

1:1: Natosian galevis ta sutuailen nasoruan ta Kris ike aSimon,
be isobur luke aSimeon husur nasoruan Ipru

matbesuhud heni mai na-togau-gati-an han nalomit
gabag. Mbatehisi han matbikad naBoruan siGot
han matbesuhud hani mai na-day-buri-an bebalav.

7 Matehisi hon motbelomas alat siYesu, mitivoi
han galito hum lotovi bathudud samito han
matbesuhud hani mai naboruan siGot mattokade.
Ale matehisi han matbikad na-lamas-buni-an han
matbesuhud hani mai nalomasian mattokade van
hon alat siYesu.t 8 Natgalenan labitov tabtab len
nomauran samito maienan, igol asike matutoh
komas be dereh mitivan len nalaboian len aMasta
sidato, aYesu Kristo. 9 Avil avan ideh asike
bikad natgalenan len namauran san, namatan
ibanubanw, egom vi metbesw. Nbalon ibonbory
hani ke aGot torubat nasaan san gail ta nio tia.
10 Imagenan bathudud nadslomian, len namauran

samito, mitidar han matbetvusan sohoti ke aGot

tokis gamito, tolekis han gamito. Husur matbigol
maien hani asike matuteh len nasaan bor ideh.
11 Beti aGot dereh tidami, tehahavur han matbebis
len na-toh-vi-sutuai-an pipihabslan Nasub sidato,
aYesu Kristo, tolav kuv gidat dan nasaan sidato.

Sasalon husur nasoruan siGot

12 Imaienan, akis nigol mitinau talmam husur
natgalenan, naut kamas matolaboi gail tia, naut
kamas matoil goagat len nakitinan mattokade tia.
13 Nabor) nobikad namauran len nibegw sal, nunau

ke inor han nabeliv talmam hen nanauan samito
van han natgalenan. 14 Husur nolaboii ke asike

T 1:7: Lennaut egai, gabikad na-lemas-buni-an, namilen ke golamas
bun navanuan tile, gasanau gaiug be gunau nasa bevi tarhat san.

idareh nimat hum Nasub sidato, aYesu Kristo
tosor vahoti mai ginau. 15 Na dereh nehisi han
nabigol matbinau gat natgalenan. Len nabor lo-
tohusur namatan sagw, nuke mitinau gat gail sal

tebalav. .
16 Noboy namttosor husur nadapgan mai

natslmaman siMasta sidato, aYesu Kristo,
namtsahusur nabol gagaras avan ideh tobol hani
len namitisau san. Ao, ginamit boh namtoris

nayalyalan san hon namatanamit ssabonamito.
17-18 Nabor) namttotoh maii len navehuh siGot,
aGot Tata eriny) nayalyalan tovi mohat lan, isal
suhi. Ale nadolon aGot toyalyal mahat masuv
ike, “ANatugw notolamas buni bogai; nohahavur
masuv¥ hani!/” Ginamit niau namtosasalor han
nadoldol enan togom len namav.”

19 Datukad nasa namttorisi, namttosasalor) hani;
datukad nasa ahai kelkel ur lototosi, ale da-
tolaboi datbeil gagat len golar pisi. Gamit niau
matesasalor) husur nasa lototosi hun tovi namiial
tomial len namargobut van vabar namav Bepitau
ale namioso lalan (tovi aKristo) bevisi len nalomito.
20 Mitimaslaboi nategai ke: sakad na-pahav-utaut-
an ideh len natosian siGot togam len ahai kelkel

ur sebon. 2! Husur na-pshav-utaut-an ideh sakad
nakadun len nalanonian sinavanuan, ao, evi aNunun
aGot towol han navanuan gail han aGot bisor len
naburpolito.

* 1117418 Mat 17.1-5; Mak 9.2-7; Luk 9.28-35 f 1200 Len
nasoruan ta Kris elaboi bikad namilen sual am toke, Mitimaslaboi
nategai: nabor avan ideh bevurur na-pahav-utaut-an sihai kelkel ur
gaillen natosian salito, ale bisor vasvesaii len nanauan san sabon, gai
sagol savoi.

2
Ahai pusan gagaras gail
(Jut4-13)

1 Avil ikad ahai kelkel ur gogoras gail len
navanuan gail ta sutuai hum dereh bikad ahai
pusan gagoras len gamito. Len napusanan salito
lotosusuani gomai lopusan gagaras, madas gamit
galevis, luke namasta topur kuv galit dan nasaan
salito savi amasta salito, gol galit gabag dereh
limasig tutut. 2 Navanuan isobur dereh lehusur
navide tosa sihai pusan gagoras galenan, navide
selipah totavtavor. Husur enan navanuan gail am
dereh lisor madas napisal han nakitinan. 3 Len na-
lanon-masuv-han-natite-an ahai pusan gagaras gale-
nan dereh legaras gamito han labilav kuv neavat
samito. Avil aGot ikel sahot napanismen salit sutuai
tia, ale gai sopat, dereh tigol galit limasig.

4 Nau talmam han nasa aGot togole han galit
lotomagenan ta sutuai. AGot sarirn ayel gail lo-
togol nasaan han labitoh kemas, ao, erin galit len
nabur namargobut, banis gat galit han labelagon
bisa vasa vir nabor gai Bepapehun navoian dan
nasaan. 5 AGot sarin alat navile a pan ta sutuai
han labitoh kamas, ao, erin nilev tokabut gol navile
a pan silat lasalaboii. Avil ilav kuv aNoah pai
tokelkel ur nanoran, gai mai navanuan emalevru
am.” 6 AGot isab sehoti ke naut a Sotom mai a
Komiorrah arimasmasirsir ale epagas galaru van
arogam vimasiav. Nabor) togol tomaienan, evusan

navanuan gail nasa bevisi han alat labematahuni.*

* 2:5: Gen6.1-7.24  2:6: Gen19.24

7Len nabor enan aGot ilav kuv aLot, tovi navanuan
nanoran, dan naut a Sotom husur ipetamas han
navide silat lasahusur nalo ideh, navide selipah
totavtavor.” 8 (Husur navanuan nanoran enan itoh
mai galito, ale len nabor pisi elonon isa vasa nabor)
toris, tosasalon) han nagolean tosa salito.) 9 Husur
ke Nasub togol natgalenan, imasil ke dereh tilav
kuv alat lotokad naboruan san dan na-lagon-
isa-vasa-an salito. Dereh tetagau gat alat lasanor
len napanismen vir nabor Bepapehun navoian dan
nasaan. 10 Matunau ke galit lotohusur nalayonian
senibelito togol nasaan, lotomatahun bun natohan

pipihabalan Nasub labigam yav dan napanismen a?
Ao asike lugam yav dani bor) ideh!

Nokadulit ihaihai, loil buri hen lsbesavar alat
lotoyalyal, ninelit sapil han labigole. 11 Be anel gail,
naut kamas ludar), lukad nadarnan sahor galito, anel
gail lasasavar galit nabor) lotokel ur nasaan salito
len nahon Nasub. 12 Be ahai pusan galenan lasakad
nanauan len nasa lotogole, lohum narivatvat lili-
hai lasakad nanauan be lototoh yai han navanuan
bisah han gail lobimat; alatenan losavar natideh
lototatan hani. Dereh aGot tigol galit limasig hum
narivatvat lilihai navanuan togol lotomat. 13 Dereh
tigol likad nasanahan Binor han nasanahan loto-
gole. Nahurulit sasa han labehusur nalsnonian
tamahav salito; lohahavur han laBigol navide tosa
lennalennayal. Len navide tomaienan, nabor loto-
han maigamitlen nshanan samito, lomadas gamito
gol nabigbinalan len nahasamito hum nabal tomes

* 2:7: Gen19.1-16



2 Pita 2:14 vii 2 Pita 2:20

nahurabat.” 14 Lokatkata husur napshavut lasalah
maii, han labigol naitian maii. Nalsyonian salito

han nasaan asike inor. Logagaras han labeliv alat
lotopat lavalav. AGot dereh tigol namauran salito
tisa vasa husur na-lagon-masuv-han-natite-an salito
ivan van am. 15 Nabor) lotogam dan napisal tonor,
lusab, lohusur napisal siPalaam anatun aPeor,

tolagon bun navat tolavi len nasaan togole.™ 16 Be
natoqki san tobutbut, len nadolon navanuan esivoh
len aPalaam han asike aPalaam bBehusur napisal
san tovinvinu am.

17 Ahai pusan gageras galenan lohum nabako
tomas; alat lotoke lsbemun lan lumaduh sal. Lo-
hum namavukasw, nalan tovuvi vi tut; napusanan
salito sopat sabalav. AGot etagau gat naut sua vir
galito topat len namargobut tomotmot. 18 Husur
len namitisau han nasoruan, lusor pat galit mahat

han Iabeliv navanuan gail, sah han galito. Loliv
galito len nalanonian tosa han nibelito. Loliv galit
talmam han nasaan be galit lumadhamakuv dan
alat lototoh len nasaban salito. 19 Ahai pusan
gagoras gail lukel gati mai navanuan gail ke 1asavi

slev am gol lolaboi Iabigol nasa labelayoni. Wake
ahai pusan galenan gabag lotogol nasa lotolagoni,
galit lovi slev gail tia han nasaan mai navide tosa,
bathut ke gidato dattovi slev han natideh towol
han nomauran sidato. 20 Nabor) lotolaboi aYesu
Kristo, aMasta sidato tolav kuv gidat dan nasaan
sidato, lugam yav dan natit gail len navile a pan

lotogol nalolit tobinbinal. Be labevisivis talmam

* 2:13: Jut12 * 2:15: Hoan naves 15-16, ris Num 22.4-35. Len
naut egai, lokis aPeor han aPosor.

lan, natit gail len navile a pan esshor galito, ale

nomauran salito isa_vasa sahor ta mo van vabar
napanismen totibau. 21 Imagenan, tavoi am han gal-

ito han asike latalaboi napisal han nanoran, sahor
lotolaboii ale lotopair dan nakelean todar siGot
togam han galito. 22 Nasa tovisi han galito evusani
ke nasoruan hon namitisau han namauran ekitin
toke, “Nalipah etalmam van han naru san gabag,”*
mai, “NaBatbat tomadhalilos, etalmam, etobtabah
len nabal.”

3

Natalmaman seKristo . o
1 Gamit notolamas bun gamit pisi, egai evi

nalobulat napisulan na-vaha-ru-an nototosi van
han gamito. Nutos galaru hum na-nau-talmam-hani-
an hon matbetubat nau bivoi binor. 2Nuke mitinau
tolmam hon nasa ahai kelkel ur gail siGot lo-

tokelkele tia. Mai nuke mitinau talmam han nake-
lean todar siNasub tolav kuv gidato dan nasaan

sidato, nakelean todar gai tokele len nabuyon
ahai pispisul samit gail. 3 Bathut natgalenan
nekomagegai. Ikad natsua. Mitimaslaboii ke, len
nabor han nanonan han navile a pan dereh tikad

navanuan na-sor-vilesi-an labisor viles gamito mai

labehusur nalayonian salit gail lotosa. 4 Dereh like,
“AYesu ikel gat natslmaman san, be imabe? Gai
be? Husur len nabor atemadit ta sutuai lotomat,
len naboy ta sutuai van vabar ta damapai natit
pisi lupat hun lotopat len natubatan nabory aGot
togol navile a pan.” 5 Len nanauan salito lugol
nalolit ibonbor han nategai ke, ta sutuai aGot isor,

* 2:22: Pro26.11

igol namav mai natan, len nawai igol natan evisi
dan nawai.* 6 Beti len nawai igol nilev tokabut gol
navile a pan vemasig.™ 7 Be len nasoruan enan
nai, aGot etagau gat noamav mai navile a pan han
nahab bihanilen nabor gai bepapehun navoian dan

nasaan ale alat 1asalaboi aGot labimasig buni.

8 Be natesua pai: Gamit notolomas bun gamit
pisi, nalomit satibonbory han nategai. Len Na-
sub, namaribor) tosua ehum nasihau tovi 1,000 ale

nasihau tovi 1,000 lohum nemaribor) tosua nai.*
9 Novanuan galevis lunau ke Nasub imanmaneh
han bigol na-kel-gati-an san gail labisarpoh, be
somaienan. Itoh madau ebalav vir gamit sal, husur
ematahun avan ideh bBimasig buni, avil elagon ke
navanuan Pisi legam han napairan dan nasaan salito.

10 Be nabory han natslmaman siNasub dereh
tegomai hum navanuan vanvanah, navanuan gail

labesahovut lan. Len nabor enan, namav dereh
timasig pisi vasib len nawalan tohum nahab to-
darur. Ale natit pisi len namav; namityal, nahabati
mai nanieso gail dereh nahab tihan pis gail li-
masig. Ale navile a pan mai natit pisi navanuan
gail lotogole lan dereh aGot tevuh gail liparpar.™
11 Bathut ke natit pisi dereh tesib vomasig mage-
nan, gamit, navide samit timabe? Len namauran
samit mau, mitimaskad naBoruan siGot, miti-
masgol nasa gai tolanoni, 12 naboryy matbitoh vir

* 3:5: Gen 1.69. Nabor) toke len nawai igol natan evisi dan nawai,
hum ma namilen toke len nawai topapehuni, igol natan evisi dan
nawai. * 3:6: Gen 7.11 * 3:8: Psa 904 * 3:10: Mat
24.43-44; Luk 12.39-40; 1Tes 5.2; KelV 16.15

nabor san, gol Begom tutut. Bathut ke len nabor)
enan, aGot dereh tepagas namav han Bimasig pisi
ale len nahab tohan pisi, namityal, nahabati mai
nanieso gail, dereh lewunwun, legam vi wai len
nabiltipudan. 13 Avil datutoh vir namav veveu mai
navile a pan veveu, husur aGot ikel gati tia. Ale
navanuan gail pisi dereh ligol nasa tonor nai ei.”

14 Imagenan, gamit notolomas bun gamit pisi,
husur ke mattotoh vir natgalen pisi, hisi han aGot
bisab ke nalomit bimasil, asike bisab natideh tosa
len gamito, be matbibon yai maii len natsrhat.
15Nau sahoti ke aGot ikad na-toh-madau-an tobalav
han matbimakuv dan nasaan samito. APol, awawa
nadslomian notolamas buni, gai itos natgalenan
van han gamito len namitisau han namauran tonor
aGot toviol hani maii. 16 Len nalobulat pisi san,
gai itos husur natgalenan. Nalobulat galenan
lukad natgalevis todan han datbelaboii lan, ale
navanuan lototatan han natosian siGot, lototoh
lavalav, lobul han nasoruan enan van sanor. Lu-
gol tomagenan han natosian siGot tile gail am,
van vagol namasigan salito. 17 Imagenan, gamit
notolamas bun gamit pisi, husur matolaboi nat-

galen tia, lologau han gamit gabag hon matbeil
gagat len nakitinan, han ke alat lasahusur nalo

asike labesohar gamit han matbisab. 18 Be gamito,
moatehusur navide siMasta sidato, aYesu Kristo
tolav kuv gidat dan nasaan sidato. Len nalsboian
mai navoian gai toviol kamas hani, matehusur

tabtab hon navide san sahor ta mio. Sal suhi
damapai van, vi sutuai! Ganan!

* 3:13: Isa65.17,66.22; KelV 21.1

